
ՆԵՐԱԾՈՒԹՅՈՒՆ 

Լեզուն մարդկանց միջև հաղորդակցության և շփման միջոց է: Մարդն իր գործունեության ընթացքում մտքերի հաղորդման, ուրիշին լսելու, սեփական փորձը հաղորդելու, դիմացի մարդուց սովորելու պահանջ ունի: Այս կարևորագույն խնդիրների լուծման համար հարկ է արդեն դպրոցում ձևավորել և զարգացնել խոսք կառուցելու կարողությունները և հմտությունները:
Դպրոցում անցկացրած մանկավարժական-մեթոդական գործնական աշխատանքը ցույց է տալիս,  որ բանավոր խոսքի զարգացումը դպրոցում մնում է օրախնդիր, քանի որ սովորողները խոչընդոտների են հանդիպում իրադրությանը համապատասխան բանավոր խոսքով հանդես  գալիս, իրենց մտքերը, զգացմունքներն արտահայտելիս:
Ուսումնասիրության նպատակն է ցույց տալ մանկավարժական ժամանակակից տեխնոլոգիաների, ուսուցման փոխներգործուն մեթոդների կիրառությամբ սովորողների բանավոր խոսքի զարգացման գործընթացի բարելավման սկզբունքները և ուղիները:
Հետազոտական աշխատանքը բաղկացած է ներածությունից, երեք գլխից, եզրակացությունից, օգտագործված գրականության ցանկից:  

1.1. ԲԱՆԱՎՈՐ ԽՈՍՔԻ ՈՒՍՈՒՑՄԱՆ ՄԵԹՈԴԱԲԱՆԱԿԱՆ ՀԻՄՔԵՐԸ
Սովորողների բանավոր խոսքի զարգացման խնդիրը մշտապես մտահոգել է հայոց լեզվի մասնագետներին, լեզվաբան-մեթոդիստներին: Մայրենի լեզվի գործնական ուսուցման տեսակետը  պաշտպանող մեթոդիստները բավականաչափ խոսել  և արծարծել են մայրենի լեզուն առանձին միավորների ուսուցումից  դեպի սովորողների խոսքի զարգացում հանգեցնելու խնդիրների շուրջ: Այսինքն՝ մշակել դասավանդման այնպիսի մեթոդներ և հնարներ, որոնք կօգնեն մայրենի լեզվի ուսուցումը  ծառայեցնելու սովորողների բանավոր խոսքի ձևավորման, զարգացման գործին: Հայ մանկավարժագիտության մեջ այս կարևոր հարցին անդրադարձել են Խ. Աբովյանը, Ա. Բահաթրյանը, Գ. Էդիլյանը, Ղ. Աղայանը, Ա. Ղարիբյանը,  Ս. Գյուլբուդաղյանը, Տեր-Գրիգորյանը, Ա. Մանուկյանը,  Հ. Աթալյանը, Ջ. Գյուլամիրյանը, Թ. Ալեքսանյանը և այլք:
Հեղինակներից յուրաքանչյուրն առաջարկում է տարբեր մեթոդներ և հնարներ, որոնց միջոցով կարելի է զարգացնել ու կատարելագործել աշակերտների բանավոր և խոսք կազմելու կարողությունները:  
Մեծն լուսավորիչ Խ. Աբովյանն իր աշխարհաբարի դասագրքում` «Նախաշավիղ»-ում զգալի տեղ է հատկացնում խոսքի զարգացման հիմնախնդրին:  Խ. Աբովյանը գրավոր և բանավոր խոսքի զարգացման համար խիստ օգտակար է համարում երեխաներին պատմել  տալ իրենց տեսածի կամ լսածի մասին, ինչպես, օրինակ` հարսանիք, ծնունդ և այլն, իսկ այնուհետև այդ ամենը ներկայացնել գրավոր կերպով: Նա նաև նշում է, որ թե' գրավոր, թե' բանավոր շարադրությունների համար առատ նյութ են տալիս բնությունը, շրջապատող առարկաները, մարդու գործունեությունը և այլն:    Նա կարևորում է գիտակցորեն կարդալու հմտության մշակումը, և այդ մասին գրում է. «Ձեզ համար սուրբ օրե՛նք շինեցեք մեկ բառ, մեկ խոսք չի կարդալ առանց միտքը իմանալու, չեք գիդում՝ հարցրե՛ք»: Աբովյանն ուսուցիչներին խորհուրդ է տալիս ուշադրություն դարձնել գեղեցիկ ընթերցմանը և կարդացածի բանավոր վերարտադրմանը: Նա ուսուցիչներից պահանջում է, որ նրանք աշակերտներին նյութը կարդալ տալու կարդացածի բովանդակությունը վերպատմեն բնական ձայնով, ոչ թե դերերով: Իսկ մտքերը ճիշտ հասկանալու և գեղեցիկ կարդալու համար Աբովյանը առանձնահատուկ ուշադրություն է դարձնում շեշտադրությանը՝ նշելով դրա դերը իմաստի և մտքի ըմբռման գործում (12, էջ 8):		Առավելապես նշանակալի են անվանի մանկավարժ Ս. Մանդինյանի ծառայությունները մայրենի լեզվի ուսուցման ասպարեզում: Նա առավելությունը տալիս է բանավոր խոսքին` հաստատելով, որ միտք արտահայտելու իսկական միջոցը կենդանի խոսքն է, որին պետք է հաջորդի գրելն ու կարդալը: Նա գտնում է՝ ուսուցիչը պետք է հոգ տանի, որ աշակերտի խոսքը և լինի կապակցված ու տրամաբանված, քերականորեն ճիշտ, իսկ արտասանությունը` մաքուր ու վայելուչ: Կարևորում է, որ աշակերտը կարողանա նաև իր բանավոր խոսքը ներկայացնել գրավոր կերպով, իսկ դրա համար անհրաժեշտ է բանավոր խոսքի զարգացմանն ուղղված վարժությունների հետ մեկտեղ իմանալ նաև քերականություն (12, էջ15):
Մայրենի լեզվի ուսուցման, սովորողների խոսքի զարգաման ուղղությամբ մեծ գործ է  արել Ղ. Աղայանը: Գրող-մանկավարժը կարևորում է գիտելիքների գիտակցված յուրացումը, և գտնում է, որ լեզուն մարդու մտքերի թարգմանն է, նրա մտավոր կարողությունների արտահայտիչը. «Լեզուն մտքի արտահայտողն է. Ինչպես մտածում է մարդը, նույնպես և խոսում է, որքան որ բան գիտե, այնքան բանի վրա էլ խոսելու կարողություն ունի» (15, էջ410- 417):							Ղ. Աղայանը մայրենի լեզվի ուսուցմը բաժանում է հինգ շրջանի, որոնցից յուրաքանչյուրն ունի իր նպատակները:  						Առաջին շրջանում ուսուցչի միակ նպատակն է վարժեցնել, բացել երեխաների լեզուն` ազատորեն իրենց մտքերն արտահայտելու համար:			Երկրորդ շրջանում (Լուծումն պարբերությանց) գաղափար է տրվում պարբերության և նախադասության մասին, սովորողները պետք է կարողանան իմանալ, թե յուրաքանչյուր պարբերության մեջ քանի բառ կա:					Երրորդ շրջանում գաղափար է տրվում բառերը վանկերի բաժանելու մասին, որի  ուսուցումը կատարվում է նախադասության ուսուցման նման: Բառերը բաժանում են վանկերի և  որոշում,  թե տվյալ բառը քանի վանկ ունի: 			Չորրորդ շրջանում սովորում են բառերը բաժանել հնչյունների և գաղափար է տվում բարձր (ձայնավոր) և ցածր (բաղաձայն) հնչյունների մասին: 		Հինգերորդ շրջանում սովորում են թելադրություն և շարադրություն գրել: 
   Ղ. Աղայանը կարծում է, որ գրերին ծանոթանալուն զուգահեռ աշակերտը պիտի վարժվի ինքնուրույն շարադրանքներ գրելուն, ինչի շնորհիվ նա արագ և վարժ կընթերցի, կզարգանան նաև ստեղծագործական կարողությունները:				Կրտսեր դպրոցականների խոսքի զարգացման համար նշանակալից են Ա. Տեր-Գրիգորյանի աշխատությունները: Նշանավոր մանկավարժ- տեսաբանը նշում է, որ երեխայի խոսքի զարգացման հիմնական շրջանը կրտսեր դպրոցական տարիքն է: Այդ տարիքում երեխաները անգամ անկախ իրենց կամքից սովորում են բավական շատ բառեր, արտահայտություններ: Այդ իսկ պատճառով տարրական դասարաններում պետք է մեծ ուշադրություն դարձնել աշակերտների խոսքի զարգացմանը, և ինչն էլ պետք է համարել մայրենի լեզվի կարևորագույն խնդիրներից մեկը: Նա դիտարկում է խոսքի տեսակները և դրանց փոխադարձ կապը` բանավոր խոսքի զարգացման գործում: Առանձնացնում է բանավոր խոսքի բաղադրիչները` բառապաշար, քերականություն, խոսք կառուցելու կարողություն, ինչպես նաև նշում է բանավոր խոսքին առաջադրվող պահանջները: 						ԱշոտՏեր-Գրիգորյանը ներկայացնում է բանավոր խոսքի ուսուցման միջոցները` ուսուցչի խոսքը, զրույցները, նկարների բավանդակության վերարտադրությունը, հեքիաթ պատմելը, ընկալածը վերարադրելը, անգիրանելը, էքսկուրսիաները, ամփոփիչ դասերը, ռադիոհաղորդումներ, ձայնասկավառակներ ունկնդրելը, հեռուստատեսային հաղորդումների և կինոֆիլմերի դիտումները, և այլն: Ինչպես Գ. Էդիլյանը, Ա. Տեր-Գրիգրյանը ևս կարևորում է շարադրության դերը կապակցված խոսք կառուցելու համար: Հեղինակն առանձնացնում է շարադրության երեք տեսակ` վերարտադրողական, ստեղծագործական և գործնական: Վերարտադրողական շարադրությունը սովորական փոխադրությունն է առանց փոփոխությունների. Վերարտադրում և գրի է առնում լսած կամ կարդացած նյութի բավանդակությունը: Ստեղծագործական շարադրություններում աշակերտը ինքն է ստեղծագործում որևէ պատմություն (նկարի, կարդացածի կամ լսածի շուրջ): Գործնական բնույթի շարադրություններում աշակերտները պետք է պահպանեն գրության՝ հանրորեն  ընդունված արտաքին ձևերն ու շարադրման եղանակը, սակայն յուրաքանչյուր դեպքում կարող են դնել բոլորովին այլ բովանդակություն: Այս աշխատանքներում կարևորում է պլանի կազմումը: Տարրական դասարաններում առաջարկում է պլանի երեք տեսակ` պատրաստի ձևով առաջադրված, կոլեկտիվ կերպով մշակված, անհատական կամ ինքնուրույն ձևով կազմված:				Անվանի մանկավարժ և տեսաբան Ջ. Գյուլամիրյանն իր աշխատության մեջ ներկայացնում է խոսքի բովանդակությունը և տեսակները՝ նշելով, որ խոսքի տեսակները պայմանավորված են խոսքի բովանդակությամբ: Նա առանձնացնում է խոսքի հետևյալ տեսակները` պատմողական, նկարագրական, դատողական, գնահատող, և թվարկում է դրանցից յուրաքանչյուրին բնորոշ առանձնահատկությունները: Առանձնացնում է նաև ներքին և արտաքին, գրավոր և  բանավոր խոսքի տեսակները: Գյուլամիրյանը տարրական դասարաններում գործածական է համարում խոսակցական, ուսումնական և գեղարվեստական ոճերը: Իսկ կապակցված խոսքի զարգացման համար առաջարկում է հետևյալ հնարները` պատմություն նկարի շուրջ, գեղարվեստական բնագրերից սովորած պատկերավոր արտահայտությունների կիրառություն սեփական խոսքի մեջ (16, էջ 288):			Սովորողների խոսքի զարգացման ոլորտում նոր խոսք է Թ. Ալեքսանյանի մենագրությունը, որում հեղինակը նկարագրում է նյարդալեզվաբանական ծրագրավորման տեխնոլոգիաների կիրառությամբ գրական երկերի ուսուցման, տեքստի ուսումնասիրության և սրանց հիման վրա բանավոր և գրավոր խոսքի զարգացման սկզբունքները և եղանակները (19, էջ 60):					Ականավոր ռուս մանկավարժ Կ. Ուշինսկին իր աշխատություններում բազմաթիվ խորհուրդներ է տալիս ուսուցիչներին՝ աշակերտների բանավոր և գրավոր խոսք կառուցելու կարողության զարգացման համար և նշում համապատասխան ձևեր, միջոցներ, հնարներ: Նա նշում է, որ «Լեզուն, լինելով ժողովրդի բազմադարյան հոգևոր կյանքի ամենալիակատար և ամենաստույգ տարեգրությունը, միաժամանակ ժողովրդի մեծագույն դաստիարակն է ... և շարունակում է ուսուցանել նրան մինչև ժողովրդական պատմության վախճանը: Եվ շատ են սխալվում նրանք, ովքեր կարծում են, թե երեխայի կողմից մայրենի լեզուն յուրացնելու մեջ գործում է սոսկ հիշողությունը. Ոչ մի հիշողություն չէր բավականացնի, որ մեր մտքում ամրանային ոչ միայն որևէ լեզվի բոլոր բառերը, այլ նույնիսկ այդ բառերի բոլոր հնարավոր կապակցություններն ու նրանց բոլոր ձևափոխությունները: Ժողովրդի ստեղծած լեզուն երեխայի հոգում զարգացնում է մի ընդունակություն, որը մարդու մեջ ստեղծում է խոսքը ... , զարգացնում է ոգին» :						Ուշինսկին ուսուցիչներին առաջարկում է այբուբենը սովորեցնել վեց ամսում. «Ես գերադասում եմ երեխային ավելի դանդաղ սովորեցնել գրելու և կարդալու մեխանիզմը, բայց դրա հետ միասին զարգացնել նրա ուշադրությունը,  բանավոր խոսքը, դատողությունը, հարստացնել նրա միտքը կենդանի պատկերներով և այդ պատկերներն արտահայտելու համար դիպուկ բառերով, և նրան աստիճանաբար տանել դեպի ժողովրդի կենդանի լեզուն» :						Մայրենի լեզվի սկզբնական ուսուցումը բաժանում է երեք տիպի զուգահեռ ընթացող պարապմունքների` 									1. Զննականուսուցում, 										 2. Նախապատրաստական գրավոր վարժություններ,  				3. Ընթերցանությանը նախապատրաստող հնչյունային վարժություններ:   	Ըստ նրա՝ բանավոր խոսքը հիմնված է մտածողության վրա, հատկապես ուսուցիչը պարտավոր է երեխաներին այնպիսի վարժություններ տալ, որոնք կարող են գրգռել նրանց միտքը և դրդել,  որ այդ միտքը արտահայտեն բառերով: 		Բառապաշարի հարստացման և կապակցված խոսք կառուցելու կարողությունների և հմտությունների զարգացման հարցերով զբաղվել են մի շարք այլհեղինակներ ևս: Նրանցից յուրաքանչյուրը փորձում   է ուսուցիչներին տալ, նշել ուսուցման այնպիսի մեթոդներ ու հնարներ, որոնց միջոցով հնարավոր կլինի զարգացնել աշակերտների բանավոր խոսքը: 	








1.2 ԲԱՆԱՎՈՐ ԽՈՍՔԻ ՈՒՍՈՒՑՄԱՆ ՀԻՄՆԱՎՈՐՈՒՄՆ ԸՍՏ
ԱՌԱՐԿԱՅԱԿԱՆ ՉԱՓՈՐՈՇՉԻ ԵՎ ԾՐԱԳՐԵՐԻ
	Հանրակրթական պետական չափորոշչի հիման վրա կազմվել են հիմնական դպրոցի հայոց լեզվի և գրականության առարկայական չափորոշիչը և ծրագրերը: Առարկայական չափորոշիչը հիմք է ծառայում հայոց լեզվի և գրականության ուսումնական ծրագրերի, դասագրքերի, ձեռնարկների ուսումնական բառարանների և այլ օժանդակ նյութերի ստեղծման համար: Դպրոցական բոլոր առարկաների, հատկապես հայոց լեզվի և գրականության ուսուցման հիմնական նպատակն է զարգացնել սովորողների լեզվագործածական ունակությունները` գրագետ խոսք կառուցելու և հաղորդակցվելու համար: Մայրենի լեզուն միաժամանակ հանդես է գալիս և' որպես ուսումնասիրության առարկա, և' որպես մյուս առարկաների յուրացման միջոց: Մայրենի լեզվի կարևորագույն առանձնահատկություններից է այն, որ նա ներառում է երկու կողմ` բուն լեզվի իմացության, այսինքն` այդ լեզվով հաղորդակցվելու, տարբեր բնույթի գրավոր ու բանավոր շարադրանք ստեղծելու կարողություն և լեզվի քերականական կառուցվածքի իմացություն, որը ենթադրում է տեսական լեզվական գիտելիքների առկայությունը (17,էջ 8): 					Տարրական դասարաններում մայրենի լեզվի ուսուցումը հիմնականում կազմակերպվում է գործնական ճանապարհով, որի կիրառությունը ապահովելու համար անհրաժեշտ է, որ լեզվական նյութի` ուղղախոսական, ուղղագրական, քերականական գիտելիքների  հաղորդմանը զուգահեռներ կայացնեն նաև հատուկ տիպի բնագրեր, խոսքի օրինակելի նմուշներ, գործնական բնույթի վարժություններ և հանձնարարություններ, որոնք պետք է զարգացնեն տարաբնույթ խոսքային իրադրություններում սովորողների հաղորդակցական կարողությունները, տարբեր թեմաների շուրջ ինքնուրույն գրավոր և բանավոր խոսք կառուցելու հմտությունները, լեզվաքերականորեն ճիշտ ձևավորումով մտքերը, հույզերը, զգացմունքները ճիշտ արտահայտելու ունակությունները: 							Լեզվական տարբեր իրողություններ ուսումնասիրելու համար նյութ է ծառայում տեքստը, որի մեջ են դրսևորվում լեզվական տարբեր մակարդակների միավորները, դրանց բնորոշ առանձնահատկություններն ու օրինաչափությունները: Լեզվի ուսուցման այս մոտեցումը հնարավոր է դարձնում ցույց տալ, թե լեզվական յուրաքանչյուր միավոր ինչպես է ամբողջ իմաստ դառնում, մասնակցում խոսքակազմությանը: 									Այսպիսով, մայրենի լեզվի ուսուցումը ծառայում է հաղորդակցական հիմնական նպատակին` կապակցված խոսք կազմելուն: Լեզվի գործնական ուսուցման նպատակադրումը պահանջ է ներկայացնում ուսուցման բովանդակության մեջ առանձնահատուկ տեղ տալու բառին ու նրա իմաստին, ճիշտ բառօգտագործմանը, բառերի իմաստային և քերականական կապակցելիությանը, բառերի փոխաբերական կիրառությանը, նախադասությունների կառուցման մեջ բառերի և բառաձևերի դերին: Քերականության ուսուցման ժամանակ կարևորը ոչ թե սահմանումներն անգիր անելն է, այլ	դրանց ճիշտ օգտագործումը խոսքում: Շատ կարևոր պահանջ է լեզվագործածության ուսուցումը` հաղորդակցման տարբեր պայմաններում, որտեղ առաջնահերթ նշանակություն ունեն ուսումնական գործունեության ձևերը, որոնք պետք է հնարավորություն տան զարգացնելու սովորողների խոսքային կարողությունները՝ կախված տվյալ իրադրությունից, խոսողի նպատակից, ունկնդիրների առանձնահատկություններից և այլ հանգամանքներից: 				Սովորողների հաղորդակցական կարողությունների զարգացման համար կարևոր նշանակություն ունեն դասագրքերում ընդգրկված տեքստերի բնույթը, տեքստային աշխատանքի ձևերի և հարակից առաջադրանքների ու վարժությունների տեսակները։ Տարրական դպրոցում և հիմնական դպրոցի 5-6-րդ դասարանների դասագրքերում ընթերցանության նյութերը պետք է ընտրվեն թեմատիկ և լեզվաոճական բազմազանության սկզբունքով, իսկ առաջադրանքներն ու վարժությունները պետք է ուղղված լինեն ինքնուրույն աշխատելու հմտությունների ու ստեղծագործական կարողությունների զարգացմանը և ոչ միայն մեխանիկական մտապահմանն ու վերարտադրմանը։ Միաժամանակ, դրանք պետք է պարունակեն աշխարհաճանաչողական գիտելիքներ և նպաստեն ձևավորելու սովորողների արժեքային համակարգը, որոնք դպրոցական կրթության կարևոր բաղադրիչներն են։	Մայրենի լեզվի ծրագիրը ընդհանուր առմամբ ներկայացվում է աղյուսակի տեսքով, որի երեք սյունակները համապատասխանաբար արտացոլում են ուսուցանվող նյութը,  ուսումնական նպատակը և ուսումնական գործունեության տեսակները։ Այս կառուցվածքն ընտրված է որպես լրացուցիչ մեթոդական օգնություն, թեև այն չի փոխարինում առանձին մեթոդական ուղեցույցներին, որոնք կազմվում են չափորոշչի և ծրագրի հիման վրա։ Աղյուսակի երկու սյունակները համաչափ կառուցվածք ունեն (ուսուցանվող նյութը, ուսումնական նպատակը), իսկ գործունեության տեսակները նշվում են միայն ամենաընդհանուր ձևով և չեն արտացոլում ուսումնական նյութի յուրաքանչյուր կետը, քանի որ ուսուցիչներին հնարավորություն է տրվում ընտրելու ուսումնական գործունեության բազմաթիվ ձևեր՝ չսահմանափակվելով նշվածներով: 						
Առարկայական չափորոշչում յուրաքանչյուր դասարանների համար նշված են գիտելիքների, կարողությունների և հմտությունների չափերը, որոնցով պետք է զինվեն  1-4-րդ դասարաններն ավարտած աշակերտները: 					Ըստ առարկայական չափորոշչի՝ առաջին դասարանի մայրենի լեզվի գրաճանաչության փուլի նախաայբբենական շրջանի ավարտին աշակերտները պետք է ընդհանուր պատկերացում ունենան բանավոր խոսքի, պատմության /նկար-պատմություն/ մասին: Այբբենական շրջանի ավարտին աշակերտները պետք է գաղափար ունենան հայերենի հնչյունների, դրանց գրության մասին: Հետայբբենական շրջանի ավարտին աշակերտները պետք է կարողանան համապատասխան աշխատանքների կատարման միջոցով ամրակայել խոսքի, բառի, նախադասության և տեքստի ընթերցման և գրելու կարողությունները: 	Իսկ ընթերցանության փուլում աշակերտների մոտ պետք է զարգացած լինեն կարդալու կարողությունները, կարողանան հասկանալ կարդացածը և աշխատանք կատարեն տեքստի շուրջ, զարգացած լինի խոսքը, խոսքի արտահայտչական բազմազան ձևերը և դրանց արտահայտման եղանակները, գաղափար ունենան լեզվական տարրական    գիտելիքների մասին, ունկնդրեն գեղարվեստական գրականություն` խոսքը գրագետ կառուցելու համար (տվյալ տարիքային առանձնահատկություններին համապատասխան): 	
	Այսպիսով՝ ըստ առարկայական չափորոշչի՝ տարրական դպրոցն ավարտող յուրաքանչյուր աշակերտ պետք է կարողանա հայերենով հաղորդակցվել մեծահասակների, հասակակիցների և փոքրերի հետ, ընկալել ուրիշների խոսքը և արտահայտել սեփական մտքերը,  կարդալ և հասկանալ գրավոր պարզ տեքստեր, բանավոր և գրավոր շարադրել պարզ տեքստեր: 					այսպիսով՝ տարրական դպրոցն ացվարտող աշակերտը պիտի զինված լինի իր տարիքին համապատասխան հաղորդակցական և բանավոր խոսք կառուցելու կարողություններով:


























ԳԼՈՒԽ  Ա:  ԲԱՆԱՎՈՐ ԽՈՍՔԻ ԶԱՐԳԱՑՄԱՆ
ՍԿԶԲՈՒՆՔՆԵՐԸ

2.1. ԲԱՆԱՎՈՐ ԽՈՍՔԻ ԶԱՐԳԱՑՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ ՏԱՐՐԱԿԱՆ ԴՊՐՈՑՈՒՄ
Դպրոցում մայրենի լեզվի ուսուցման հիմնական նպատակը խոսքային հմտությունների ձևավորումը, մշակումն ու կատարելագործումն է, խոսք կառուցել սովորեցնելը, այլ կերպ ասած` կապակցված խոսքի զարգացումը: 			Խոսքի զարգացումը, որպես հիմնական պահանջ, դեռևս 60-ական թվականների սկզբից իր որոշակի արտահայտությունն է գտել տարրական դասարանների մայրենի լեզվի ծրագրի բոլոր բաժիններում. «Գրաճանաչության ուսուցում և խոսքի զարգացում», «Կարդալ և խոսքի զարգացում», «Քերականություն, ուղղագրություն և խոսքի զարգացում»: Դասագրքերը ևս կառուցվել են այդ սկզբունքների հիման վրա: Կապակցված խոսքը ոչ միայն ուսուցման նպատակ է, այլև մայրենի լեզվի ուսուցման ընթացքում լայն հնարավորություն է տալիս ապահովելու տեսականի ու գործնականի կապը և լեզվական- քերականական գիտելիքներն ստեղծագործաբար կիրառելու օգտակար միջոց է: Լեզվական-քերականական օրինաչափությունների գործնական, գիտակցական յուրացումն այն հիմքն է, որի վրա պետք է հենվի սովորողների խոսք կառուցելու կարողությունների ձևավորումը, մշակումն ու կլատարելագործումը:
Բանավոր խոսքը հանդես է եկել գրավոր խոսքից առաջ` որպես հաղորդակցման անմիջական պահանջմունք: Բանավոր խոսքն իր արտահայտչականությամբ ու հուզականությամբ ավելի բնական, կենդանի, տպավորիչ ու ազդեցիկ է, քան գրավոր խոսքը, որը ,ճիշտ է, ավելի մշակված, հղկված ու կատարյալ է, սակայն ինչպես որոշ մեթոդիստներ են ասում` մի տեսակ «արհեստական, ձեռքբերովի լեզու է», և մարդը դրան տիրապետում է մեծ ջանքերի, հետևողական աշխատանքի շնորհիվ: Բանավոր խոսքի զարգացումը ելակետային նշանակություն ունի նաև խոսքի ու մտածողության դրսևորման մյուս ձևերի` գրավոր ու ներքին խոսքի մշակման ու կատարելագործման համար: Դրա համար էլ տարրական դասարաններում բանավոր խոսքի մշակման ու կատարելագործման աշխատանքներին մեծ տեղ է տրված: 							Խոսելով մայրենի լեզվի ուսուցման մասին` Ուշինսկին նշում է երեք հիմնական նպատակ, որոնց պետք է հասնել ոչ թե աստիճանաբար, մեկը մյուսի հետևից, այլ միաժամանակ, որովհետև դրանք անխզելիորեն փոխկապակցված են միմյանց հետ, փոխադարձորեն ներթափանցված են միմյանց մեջ, մեկի յուրացումը օգնում է հասնելու նաև մյուսի յուրացմանը: Տարրական դասարանների աշակերտների բանավոր խոսքին առաջադրվում են որոշակի պահանջներ, որոնց պահպանումը պարտադիր է բոլոր աշակերտների համար` տարբեր դասարաններում կատարելության կամ որակական տարբեր աստիճաններով: Բանավոր խոսքում կարևորվում են ուղղախոսությունն ու տարաբնույթ լեզվաարտահայտչական միջոցների առկայությունը: Կապակցված խոսքին ներկայացվող պահանջների թվի են դասվում` խոսքի մաքրությունը, ճշգրտությունն ու կանոնավորությունը, պարզությունը, կապակցվածությունը, բովանդակալից լինելը և արտահայտչականությունը (18, էջ 420):						Սովորողների բանավոր խոսքի զարգացման գործում մեծ դեր ունեն նաև բանավոր խոսքի զարգացման սկզբունքները: 					Սովորել կյանքից սովորել կյանքի համար. «Սովորել կյանքից, սովորեցնել կյանքի համար» ոսկե կանոնները հարկ է, որ դառնան մայրենի լեզվի ուսուցիչների մշտական ուղեկիցը դասավանդման ընթացքում, զննականության սկզբունք, գիտակցականության և ակտիվության սկզբունք.լեզվաոճական վերլուծության սկզբունք, բովանդակային վերլուծության սկզբունք, տեքստի անհատական ընկալումը խթանող սկզբունք, զարգացնող կամ դաստիարակող սկզբունք, ուղղվածության, գիտականության, մատչելիության և այ լսկզբունքներ: 
















2.2 ԲԱՌԱՊԱՇԱՐԻ ՀԱՐՍՏԱՑՄԱՆ ԱՇԽԱՏԱՆՔՆԵՐԸ
Հանրակրթական դպրոցում սովորողների խոսքի զարգացումն իրականացվում է փոխկապված և փոխպայմանավորված երեք հիմնական ուղղությամբ` բառապաշարի հարստացում, մայրենի լեզվի օրինաչափությունների, նրա քերականության յուրացում և կապակցված խոսք կառուցելու կարողությունների և հմտությունների մշակում: 								Աշակերտների բառապաշարի հարստացումը միջնակարգ դպրոցում ունի ճանաչողական մեծ նշանակություն, քանի որ օբյեկտիվ աշխարհի իրերն ու երևույթները մեր գիտակցության սեփականությունն են դառնում բառերի միջոցով: Բառերը, նշում է պրոֆեսոր Է. Աղայանը, իրենց հնչյունական կազմով ու իմաստով մեր գիտակցության մեջ հանդես են գալիս իբրև այդ օբյեկտիվ իրականության առարկաների ու երևույթների փոխարինողներ (12, էջ 77): Իսկ բառապաշարի հարստացումը հաջող կազմակերպելու համար ուսուցիչն առաջին  հերթին պետք է բացատրի բառի նշանակությունը: Սովորողները պետք է իմանան, որ բառը ինքնուրույն միավոր է և իր հնչյունական կազմով ու իմաստով հիմնականում մատնանշում է օբյեկտիվ իրականության այս կամ այն առարկան ու երևույթը: Է. Աղայանը այսպես է բնութագրում    բառի բովանդակությունը. «Բառիմաստն այն ընդհանուր հասկացությունն է, որ հասարակական գիտակցմամբ ու արժեքավորմամբ պարունակում է բառը: Առարկայական վերաբերությունն այն կոնկրետ նշանակությունն է, որ ունի տվյալ խոսքի մեջ, տվյալ գործածությամբ (12, էջ 78):  Նոր բառեր  ուսուցանելիս ցանկալի է, որ ուսուցիչը գործադրի զննական տարբեր պարագաններ /նկարներ, պաստառներ.../, որովհետև փորձով ապացուցված է, որ հոգեբանական տեսակետից բառն ավելի խորն է տպավորվում ու մտապահվում այն դեպքում, երբ առարկան կամ նրա պատկերը տեսնելն ու բառը լսելը կատարվում են միաժամանակ: Բառը և նրա իմաստը ավելի լավ են յուրացվում և ամրապնդվում, երբ աշակերտների մեջ ստեղծվում են տեսողական, լսողական ու շարժողական մտապատկերները(12, էջ 80):	








2.3  ԲԱՆԱՎՈՐ ԽՈՍՔԻ ԶԱՐԳԱՑՄԱՆ
ՄԵԹՈԴՆԵՐ ԵՎ ՀՆԱՐՆԵՐ

	Մեթոդը հունարեն բառ է, որ նշանակում է ինչ-որ տեղ տանող ուղի, ճանապարհ: Ուսուցման մեթոդը մանկավարժի և սովորողի համատեղ աշխատանքն է ուսումնական գործունեություն կազմակերպելու նպատակով: Ուսուցման մեթոդի էությունը դիտարկվում է որպես դասավանդման եղանակների մեկ ամբողջություն և համակարգ, որն ապահովում է սովորողների ուսումնական-ճանաչողական գործունեության մանկավարժորեն նպատակադրված կազմակերպումը:			Ուսուցման մեթոդները կապ են ստեղծում ուսուցման պլանավորված նպատակի և վերջնական արդյունքի միջև: Դեռ տարիներ առաջ են ստեղծվել ու լայն տարածում գտել ուսուցչի և սովորողների փոխազդեցության երեք ձևեր. կրավորական (պասիվ) մեթոդներ, գործուն (ակտիվ) և փոխներգործուն (ինտերակտիվ) մեթոդները: 									Յուրաքանչյուր առարկայի դասավանդման մեթոդիկան հենվում է դիդակտիկայում մշակված ավանդական մեթոդների վրա, որոնք դասակարգվում են` հիմք ընդունելով դրանց իրականացման ժամանակ օգտագործվող միջոցները. բառը, խոսքը և սովորողների գործունեությունը: Ուսուցման մեթոդները բաժանվում են երեք խմբի` զննական, խոսքային և գործնական,  որոնք հիմնականում հանդես են գալիս փոխկապակցված (16, էջ 277):								: 
	Տարրական դասարաններում կիրառվում են նաև վերարտադրողական և ստեղծագործական մեթոդները: Վերարտադրողական մեթոդներից են նկարների դիտումները և դրանց բովանդակության վերարտադրումը, գեղարվեստական ստեղծագործությունների ընթերցումը և պատմումը, և այլն:				Ստեղծագործական մեթոդները նպաստում են կապակցված խոսքային արտահայտություններ կառուցելու կարողության ձևավորմանը. Աշակերտը ոչ թե վերարտադրում է իրեն հայտնի լեզվական միավորները, այլ ստեղծում է նոր համակցումներ` առաջնորդվելով հաղորդակցման իրադրության պահանջներով, առանձնահատկություներով: 	Ստեղծագործական մեթոդներից են` ամփոփիչ զրույցները, ընթերցածի ստեղծագործաբար վերարտադրումը, բնագրի ձևափոխված պատմություններ և այլն:	Սովորողների բանավոր խոսքի զարգացման համար մեծ դեր ունեն հետևյալ մեթոդները և հնարները.  	Դեդուկտիվ, 	ինդուկտիվ, դերայինխաղ, բանավեճեր, հարցազրույցներ, փոքր խմբերով աշխատանք, մտագրոհի   հինգ րոպեանոց ազատ շարադրանքը (10-րոպեանոցազատշարադրանք),                                      երկու աստղիկ, կենսագրական բանաստեղծություն, քառաբաժանը, վենի գծապատկերը 
	









	Երեխաների խոսքի զարգացումը ոչ միայն մայրենի լեզվի ուսուցչի, այլև  մնացած բոլոր ուսուցիչների ու    ամբողջ մանկավարժական անձնակազմի խնդիրն է:  Սխալ խոսելիս աշակերտին պետք է ուղղել ամեն տեղ ու ամենուրեք, որպեսզի ինքն իր լեզվի նկատմամբ մշտական հսկողություն սահմանի և խոսի այնպես, ինչպես պահանջվում է: 	














ԵԶՐԱԿԱՑՈՒԹՅՈՒՆ
Տարրական դպրոցում  կատարված ուսումնասիրությունները ցույց են տվել, որ  ուսուցիչների համար նախատեսված մի շարք մեթոդական ձեռնարկներում, ուղեցույցներում նշվում են աշակերտների և՛ բանավոր, և՛գրավոր խոսքի զարգացմանը  նպաստող տարաբնույթ աշխատանքներ, մեթոդական հնարներ, որոնց հաճախակի  կիրառման դեպքում տվյալ դասարանում կպահպանվի բանավոր խոսքի լիարժեք օգտագործումը և զարգացումը:

